                



02-110-45/2/23.01.2026
А Н Е К С  број 1
кон Договорот за рамковен револвинг кредит – лимит
врз основа на заложно право
Склучен во Скопје на ден 23.01.2026, помеѓу :
1. Комерцијална банка АД Скопје (во понатамошниот текст: Банка), застапувана од Билјана Хаџи-Велкова Директор на Дирекција за кредитирање на индустрија и  Самостоен стручен соработник за односи со клиенти Динела Станковска, од една страна и

2. Фабрика за заварени цевки и профили 11 ОКТОМВРИ Акционерско друштво Куманово (во понатамошниот текст: Корисник) застапувано од застапувано од Марија Ивановска Николовски  - Извршен Директор од друга страна.

 ПРЕДМЕТ НА АНЕКСОТ :
Измена на Договорот за
         рамковен револвинг
кредит- лимит врз основа на
заложно право
Член 1
Овој Анекс бр. 1 кон Договорот за рамковен револвинг кредит-лимит врз основа на заложно право се склучува врз основа на Одлуката за измена и дополнување на Одлуката за утврдување на рамковен револвинг кредит - лимит врз основа на заложно право, донесена од Кредитниот одбор на Банката, на ден 23.01.2026  година, под број:  02-110-45/1.
Член 2
Во  Договорот за рамковен револвинг кредит-лимит врз основа на заложно право заведен кај доверителот под број 02-110-88/2 од 04.02.2021 година (во понатамошниот текст цитираниот Договор : основен Договор)  на износ  од 
ЕУР.   8.000.000,00

                                                (со букви: осуммилиониевра)

во член 3, ставот 1 се менува и гласи:
‘’Банката  на  Корисникот ќе му одобрува кредити, отвора акредитиви, издава гаранции, ќе одобрува кредитни лимити што ќе се користат преку кредитни картички, ќе склучува договори за пристапување кон долг, договори за консолидација на побарувања, договори за реструктуирање на побарување, ќе вклучува и договори кои се склучени пред денот на склучување на овој Договор и ќе склучува договори за други банкарски услуги до 04.02.2031  година.’’
Член 3
Во основниот Договор, во член  6 кај веќе заложениот недвижен имот се врши усогласување на податоците согласно катастарската евиденција и се дополнува обезбедувањето  со залог врз земјиште евидентирано во Имотен лист бр.84271 КО Куманово, кај веќе заложениот подвижен имот опишан како Компресорската станица под реден број 3 во Табела 3 од ОДУ.бр.157/21 се брише дел од заложените компресори и тоа: 1 компресор Fagram Smederevo, 1 компресор (вон функција) Energoinvest-Trudbenik и 1 компресор (вон функција) Ingersollrand, се врши прецизирање и дополнување на податоците и залогот на дел од заложената опрема и се дополнува обезбедувањето со залог на  опрема детално опишана под Вкупно 5 во Листата на проценета опрема прилог кон Проценка бр.5860.14, опрема детално опишана под Вкупно 4 во Листата на проценета опрема прилог кон Проценка бр.11706.10 и 3 нови меници поради што се прави пречистен текст на член 6  кој гласи: 
’’За обезбедување на побарувањата на Банката од овој Договор,  Корисникот е должен во корист на Банката да достави/воспостави:
· Залог врз недвижен имот - Комплекс на Објекти – Нова фабрика за цевки на ул.11 Ноември бб Куманово , со вкупна површина од  48.190 м2  и земјиште под објекти  со вкупна површина од 49.456 м2 , евидентирани во Имотен лист бр.11 КО Куманово и Имотен лист бр.84271 КО Куманово,  детално опишани во Проценка бр. 4382.13 за вредноста на недвижен имот изработена од страна на стручната служба на Банката 

· Залог врз недвижен имот – стопански комплекс  – Стара фабрика за цевки на ул.11 Ноември бб Куманово, со вкупна површина од 50.860 м2 и земјиште под објекти со вкупна површина од 54.779 м2, евидентирани во Имотен лист бр.11 КО Куманово и Имотен лист бр.84271 КО Куманово,  детално опишани во Проценка бр. 11672.09 за вредноста на недвижен имот изработена од страна на стручната служба на Банката
· Залог врз подвижни предмети - Опрема  и машини  во комплекс нова фабрика за производство на цевки и профили 11 Октомври во Куманово сопственост на Фабрика за заварени цевки и профили 11 ОКТОМВРИ Акционерско друштво Куманово и сопственост на Друштвото за градежништво и трговија Квалитет-Пром ДООЕЛ увоз-извоз Куманово (опрема под реден бр.77 под Вкупно 5), врз основа на пописна листа, фактури и сопственичка изјава детално опишани во Листата на проценета опрема прилог на Проценка бр. 5860.14 за вредноста на подвижен имот изработена од страна на стручната служба на Банката,

· Залог врз подвижни предмети - Опрема  и машини  во комплекс стара фабрика за производство на цевки и профили 11 Октомври во Куманово сопственост на Фабрика за заварени цевки и профили 11 ОКТОМВРИ Акционерско друштво Куманово врз основа на пописна листа, сопственичка изјава и фактури, детално опишани во  Листата на проценета опрема прилог на Проценка бр. 11706.10 за вредноста на подвижен имот изработена од страна на стручната служба на Банката и

· 3 (три) бланко бланко сопствени акцептирани меници со менична изјава - согласност Банката да ги пополни и употреби за наплата на своите побарувања без протест, уредени со Нотарски акт и клаузула за извршност - акцептирани и трасирани од  Фабрика за заварени цевки и профили 11 ОКТОМВРИ Акционерско друштво Куманово.(Оду бр. 158/21 од 12.04.2021)
· 3 (три) бланко бланко сопствени акцептирани меници со менична изјава - согласност Банката да ги пополни и употреби за наплата на своите побарувања без протест, уредени со Нотарски акт и клаузула за извршност - акцептирани и трасирани од  Фабрика за заварени цевки и профили 11 ОКТОМВРИ Акционерско друштво Куманово. 

Корисникот изрично се согласува заради обезбедување на побарувањата на Банката по основ на овој Договор да се заснова заложно право врз погорецитираниот имот, во корист на Банката за максимален износ на побарување кое претставува збир од главното побарување во износ од 8.000.000,00 ЕУР, зголемено за износот на споредните побарувања: редовната камата и сите трошоци предвидени во овој Договор,  амортизационите планови и поединечните договори, казнената камата (законска и договорна), провизии, даноци, правни трошоци, вклучувајќи ги но не ограничувајќи се на сите трошоци што би можеле да произлезат во евентуална постапка за присилна наплата за целото времетраење на овој Договор, како и сите останати побарувања кои ќе произлезат од овој Договор, а согласно интерните акти на Банката.

Со обезбедувањето предвидено во став 1 од овој член, Банката има право да ги наплати побарувањата по основ на сите поединечни договори склучени врз основа на овој Договор, како и договорите кои се склучени пред денот на склучување на овој Договор, а се вклучени во овој Договор, согласно член 2, став 2 и 3 од овој Договор. ” 
                                                                   Член 4
Во основниот Договор по член 11 се додава нов член 11-а кој гласи:

’’Корисникот е согласен податоците и состојбата на побарувањето по овој Договор, Банката да ги доставува на заинтересираните страни во случај на продажба на побарувањето на Банката кое произлегува од овој Договор. ’’

Член 5
Во основниот Договор  во член 13,  алинеа 10  се менува и гласи: 

’’Корисникот не ги почитува и ги прекрши одредбите од овој Договор и/или во случај на раскинување и/или достасување на обврските на било кој Договор  склучен помеѓу Корисникот и Банката. ’’
Член 6
Во основниот Договор се врши техничка исправка на нумерацијата на член 17 и 
18 кои сега гласат : член 16 и член 17.
                                                         Член 7

Останатите услови од основниот Договор остануваат непроменети.
Член  8
Овој Анекс бр.1 кон Договорот за рамковен револвинг кредит - лимит врз основа на заложно право е составен во 15 (петнаесет ) истоветни примероци од кои 3 (три ) за Банката, 1 (еден) за Корисникот и  останатите  за Нотарот.

